
VIGEDIBME - uskyldig
Mån lav vigedibme.

ÁVON  - glad
Mån lav ávon.

BALON - redd, nervøs
Mån lav balon.

SURGON - sorgfull
Mån lav surgon.

MOAREN, SUHTON - sint
Mån lav moaren, suhton.

ALVADUVVAT - bli overrasket 
Mån alvaduváv.

JUORRULIT - være forvirret
Mån juorrulav.

GÁVVEL  - listig, slu
Mån lav gávvel.

DUDÁLASJ - fornøyd
Mån lav dudálasj.

GÁVKALUSSJAT - vantrives
Mån gávkalusjáv. 

UDNODIBME - misunnelig
Mån lav udnodibme.

HÅJEN - trist, nedstemt
Mån lav håjen.

MUSON  - sur
Mån lav muson.

MIHÁ  - stolt
Mån lav mihá.

MIELASTUVVAT - bli forelsket
Mån lav mielastuvvam.

VÁJBAS - sliten, trøtt
Mån lav vájbas.

DÅJVULASJ - håpefull
Mån lav dåjvulasj.

SIVÁLASJ - skyldig
Mån lav siválasj.

HEBAS  - sjenert
Mån lav hebas.

MOASKEN  - fornærmet
Mån lav moasken.

VUORBÁLASJ - lykkelig
Mån lav vuorbálasj.

VÁRROGIS  - forsiktig
Mån lav várrogis.

VASSJÁ - aggressiv, hatefull
Mån lav vassjá.

SKULDIK - luring
Mån lav skuldik.

NARIK - sta
Mån lav narik.

DUHTAMAHTES - misfornøyd   
Mån lav duhtamahtes.

HEHPANIT  - bli flau
Mån hehpanav.

BAVREK  - selvsikker  
Mån lav bavrek.

MÅVTUK  - optimistisk
Mån lav måvtuk.

NASJONALT SENTER FOR SAMISK I OPPLÆRINGA

MOASJEN - irritert
Mån lav moasjen.

Sáme låhkåmguovdásj la plakáhtav dahkam nuortta- 
sámegiellaj, julevsámegiellaj ja oarjjelsámegiellaj 
manna li dåbdo tiebmán. Plakáhtan li muodo, ma 
iesjgeŋga dåbdojt vuosedi, aktan bágoj. Maŋŋel 
gå lijma plakáhtav almodam, de vuojnijma dárbov 
bagádusás dåbdoj birra manna l sáme kultuvrra 
vuodon. Bagádus la vuostatjijn mánájgárdijda ja 
skåvlåjda gånnå li sáme máná ja nuora. Dåbdoj 
birra máhttá ságastit ja vuosedit iesj guhtik láhkáj. 
Muhttijn guládallap ietjá láhkáj gå bágoj.

Mánájgárde rámmaplána milta galggá mánájgárdde  
barggat iellemrijbadimijn ja varresvuodajn. 
“Mánájgárdde galggá liehket jasska ja hásstaliddje 
sadje gånnå máná bessi gæhttjalit duov dáv 
aktan, aktisasjvuodan ja rádnastaládijn. Máná 
galggi doarjoduvvat vaj rijbadi vuosstemannamij, 
hásstalusáj dåmadit, ja oahpásmuvvat ietjas ja 
iehtjádij dåbdojda.” (Rámmapládna mánájgárddáj). 

Fáhkaådåstusán ja máhttolåpptimin 2020 
(ML20S) la “Álmmukvarresvuohta ja iellemrijba-
dibme” akta gålmåt doaresfágalasj tiemájs, ma li 
tjielggiduvvam badjásasj oasen, ja akta tiemájs maj 

galggi barggat 1. dáse rájes gitta joarkkaskåvllåj. 
“Árvvoválljim ja iellema sisadno, almasjgasska-
sasj aktijvuoda, rájájt máhttet biedjat ja vieledit 
iehtjádij, ja máhttet dåmadit ájádusájt, dåbdojt 
ja aktijvuodav gullu aj dán tiemá vuolláj.” (ML20S 
Badjásasj oasse). 

Plakáhtav máhttá adnet vuodon gå barggá aktijvuodaj 
ja gasskavuodaj, valla aj resurssan giellaåhpadusán 
mánájgárde dáses joarkkaskåvlå dássáj.

Dát bagádus giehtadallá dåbdojt ja gåktu barggat 
dåbdoj sáme gæhttjamguovlos. Bagádusán li 
oajvvadusá dåjmajda, duola dagu báhkovádjasa, 
lávllaga ja spela iesj guhtik álldarijda, duodden 
gåktu plakáhta bágojt adnet ja såjådit. Dánna li aj 
oajvvadusá girjijda, fáhkagirjálasjvuohtaj ja næht-
tabájkijda, ma máhtti liehket ávkálattja.

Mijá árggabiejven, unneplågo álmmugin ienep- 
låhkosebrudagán, la álkke tjuovvolit oarjjeværál-
da ájádallamvuogev, ja vajálduhttet mijá ietjama 
vuogijt dåbdojt åvddånbuktet. 

Mij dárbahip oahpponævojt ma duodasti sáme 
kultuvrav, ep dåssju jårggålusájt ja ådå buktagijt, 
ma li dagáduvvam oarjjeværálda ájádallamvuoge 
milta, jali “bieddjis linsaj”, navti gåktu Kuokkanen 
(Balto 2008) buojkudallá. Sáme mánájda ja  
nuorajda la ájnas åhpadusájn mij sijá duogátjav 
vielet. Dát bagádus la åvdemusát dagáduvvam 
mánájgárdijda ja skåvlåjda majn li sáme máná ja 
nuora, ja majn la sáme kultuvrra ja árbbedáhpe 
vuodon. Plakáhtta, bagádus ja ietjá viehkkenævo 
gávnnuji oahpponævvoportálan www.aktan.no. 

Sáme låhkåmguovdásj 
sihtá dájna bagádusájn 
viehkedasstet ja doarjjot 
mánájgárdijt ja skåvlåjt 
bargatjit dåbdoj tiebmán.

ÁLGADIBME

dav mav ij vuojne
valla gullá ja dåbddå
máhttá liehket dálkke

máhttá liehket juoga ietjá

dav mav ij gulá
ij vuojne

máhttá liehket stuoráp gå 
dálkke

ja stuoráp gå 
mige ietjájt

gamojn dav dåbddå
mij la boahtemin

Inghilda Tapio 
(Huuva m.fl. 2006)
Friddja jårggålibme: Anne Silja Turi DÅJVULASJ  

Sosiála máhtudahka, sosiála oahppam ja åvddånibme li 
guovdátjin pedagåvgålasj bargon mánájgárdijn ja skåvlåjn. 
Mánájgárden ja skåvlån galggi gájka máná vásedit liehket 
árvvogissan aktisasjvuohtaj ja positijvva avtastallamav iehtjádij 
siegen. Mánájgárde ja skåvlå galggi aktijvalattjat láhtjet dilev 
åvddånahtátjit rádnastallamav ja sosiála aktisasjvuodajt. 

Mánáj iesjdåbdov galggá doarjjot, sæmmi ájgen galggi viehkev 
oadtjot háldadittjat sihke ietjasa dárbojt ja vieledittjat iehtjádij 
dárbojt. Mávsulasj la máhttet bágoj tjielggit majt dåbddå. Gå 
ulmutjij barga, de la ájnas ájádallat gåktu guládalá, vaj  
iehtjáda duv dádjadi ja vaj dån iehtjádijt dádjada.

Sihke mánájn ja ållessjattugijn li dåbdo, ja ij la aktak dåbddo mij 
la sierralágásj jalik sierra mánájda. Mij dárbahip bágojt ja moallá- 
nagájt dåbdoj hárráj vaj nahkap dåbdojt åvddånbuktet. Bágo ja 
moallánagá li assosiasjåvnå ja dåbdo bájkijs jali vásádusájs, majt 
mij tjadnap bágojda duola dagu ávvuj, gijnnamij, lållåj ja balluj.  

Jus máná galggi dåbdoj birra sáhkadit, de hæhttuji diehtet 
ma dåbdo li, ja dádjadit dajt, ja de bukti aj vuosedit empatijav 
iehtjádijda. Vásádusá árggabiejven vaddi dåbdojt, ma máhtti 
emosjåvnålasj reaksjåvnåjt båktet, dagu ballo máhttá tjierromav 
buktet (Fossen 2004). Aikio (2000) tjállá emosjåvnå bágujn 
miejnniduvvi iellema dåbddovásádusá, dagu ávvo, surggo, ballo 
jná. 

Gå mij goallop juolgijs jali oajvveluottudagáv oadtjop, de la 
miján konkriehta dåbdudagá åjvusj (dárruj sansefornemmelse), 
mav tjadnap visses sadjáj rubmahin. Madi dåbdo dagu ávvo ja 
surggo li dåbdo ma gulluji rubmaha sinna. Ietjasa luondo ládda-
ma ja åvddånahttema baktu oadtju máná ja nuora diedojt ietjasij 
birra, dåbdoj hárráj aj. (Fossen 2004). Dán prosessan dárbahi 
máná dårjav ja bágadallamav ållessjattugijs. Ållessjattuga vierttiji 
liehket diedulattja gåktu sij ietja vásedi ja vuosedi dåbdojt.  
Ulmutja iehtjádij siegen oahppi, navti máná aj vájkkuduvvi ja 
oahppi gåktu iehtjáda sijá lagásbirrasin ulmutjahtti. 

Ållessjattugin hæhttup mij mánáj ja nuoraj dåbdojt duodastit. 
Mij vierttip mánájda ja nuorajda åhpadit ij aktak dåbddo la  
boasstot jalik riekta, ja la buorre dåbdoj birra sáhkadit, vaj  
ulmusj nahká åvddånbuktet majt ájádallá, dåbddå ja gåktu viessu. 

DÅBDO

unnagasj 
væráldin

gånnå dåbdo gávnnuji
ulmutja mådi

muhtema dåbddi asjmev
håjev
ávov

vuorddagav

aktu
moaddásij siegen

Anita Synøve Nergård 
(Gælok m.fl. 1994)

Sámegiela li almulasj giela 
Vuonarijkan, ja nuorttasáme-
giella, julevsámegiella ja 
oarjjelsámegiella li ienemusát 
anon. Man ålov sámegiella 
gullu ja vuojnnu rievdadallá 
guovlos guovlluj. Makkir 
sámegielfálaldagáv máná ja 
nuora oadtju skåvlån boahtá 
dassta gånnå lándan sij årru. 
Sáme máná ja nuora li iesjgeŋ-
galágásj mánájgárdijn ja skåv-
låjn. Muhtema li mánájgárdijn 
ja skåvlåjn gånnå li ietjá sáme 
máná ja nuora, madi iehtjáda 
ihkap li aktu jali unnep juohku-
sin dárogielak mánájgárden jali 
skåvlån. Giellaåhpadus galggá 
mánáj gielladuogátjav vieledit 
ja danen giellaåhpadus  
luondulattjat rievdat.

NOU 2016: 18 Hjertespråket 
dættot mánájgárdijt ja skåvlåjt 
ájnnasamos giellaariednán sijdaj 
maŋŋelin. Tjielggidus vuoset 
mánáj giellaoahppam la tjåvda ælládahtátjit ja 
bisodittjat sámegielajt viesso giellan. Sámegiela 
dárbahi ienep giellaaddnijt ja dárbbo l gielav 
nannit. Jus gielav galggá adnet, de máhtudahka 
gájbbeduvvá, danen hæhttu aj liehket máhttelis  
gielav oahppat ja adnet. Mij dåbdojda guosská, 
man birra ep soajte nav ednagav ságastit, de la 
dárbbo bágojda ja moallánagájda, ja dárbbo aj 
hárjjidallat ságastit ja dåbdojt bágoj åvddånbuktet.
Giella l ræjddon dåbdoj ja ájádusáj birra ságastallat. 

Gå njálmálattjat máhttá tjielggit ietjas dåbdojt ja 
dåjmajt, de muhtem mudduj aj ietjas dåbdojt háldat 
(Aiko 2000). Plakáhtta vuoset bágojt dåbdojs, ja 
dav máhttá adnet giellabargon ja gasskavuodaj 
bargadijn. Giella ja identitiehtta gulluji aktij. Sáme 
mánájda máhttá sámegielmáhtudahka viehkken 
nannit sáme identitiehtav ja gullevasjvuodav.  
Dåbdo li guovdásj oassen ulmutjin liehket ja 
danen la ájnas báhkoboanndudagájn majna buktá 

dåbdojt  åvddånbuktet ja aj vaj 
dádjat gåktu iehtjáda viessu. 
Jus ulmutjin ælla bágo ma 
visses tiebmáj guosski, de 
ihkap ij åvvånis máhte ságastit 
dan birra, ja navti ij giella ja e 
bágo ja moallánagá dan hárráj 
åvddåna. Gájka dárbahi bágojt 
ja moallánagájt guládallamij. 

Øzerk ja Juuso (1999) tjál-
leba máná hæhttuji bágojt 
ja moallánagájt buktet, vaj 
máhtti bágojt adnet, tjielggit ja 
guládallat daj.

Systemáhtalasj báhko ja  
moallánakåhpadibme l ájnas 
vaj bágo ja moallánagá vuorkki- 
duvvi guhkesájgemujttuj. Gå 
moallánagá ja bágo vuorkki-
duvvi guhkesájgemujttuj, de la 
álkkep bágojt mujttet ja adnet. 
Ájnas la mánájda ja nuorajda 
luondulasj aktijvuodajn bágojt 
ja moallánagájt bessat adnet. 

Åhpadiddje hæhttu oahppijda oahppamaktijvuodajt 
hiebadit maj bessi bágojt iesjgeŋgalágásj ådå dilijn, 
kontevstajn ja aktijvuodajn adnet (Øzerk 2011). 
Plakáhtta máhttá måvtåstuhttet báhkoboanndu- 
dagáv dåbdoj hárráj vijdedit, ja máhttá aneduvvat 
giela åvddånahttemij. Jus avtajn dåbdojn ájgen 
barggat, de máhttá muodojt plakáhtan adnet 
dádjadusá åvdedibmáj ja maŋenagi duoddit ietjá 
bágojt ja moallánagájt ma dan dåbdduj guosski ja 
ságastit gåktu dajt adná gielalattjat. 

Giela, matematihka ja iesjháldadime (dárruj  
selvregulering) dásse mánájgárddeálldarin la  
nanos vuosediddje dasi man buoragit máná 
maŋŋela fágalattjat skåvlån rijbadi (Midttveit 
2019). Mánájn ja nuorajn li målsudahkes sámegiel- 
fálaldagá mánájgárdijn ja skåvlåjn. Mánájgárdij 
fálaldahka vájkkut mánáj máhtudagáv, majt máhtti 
gå skåvllåj álggi, ja la ájnas vájkkudus vijddábut 
oahppamij.

DÅBDO JA GIELLA

VIGEDIBME   SIVÁLASJ  

DUDÁLASJ DUHTAMAHTES    

HEHPANIT  MIHÁ 

AVTAN  
JUOLGE NANNA

TJIELGGIDUS:
Nágina birra guhti l ihkeva 

ávon jali mihá.

BUOJKULVIS:
Sån la avtan juolge 

nanna.

GÅHPPÅ 
SLOAHKKÁ 

TJIELGGIDUS:
Gå ulmusj gievddá ja nåhkku arvus- 

mahttemis bargujn jali dåjmajn  
joarkket.

BUOJKULVIS:
Dujsta gåjt de gåhppå  

slåhkaj.

AVTAN JUOLGE NANNA
- sáme guládallamvuoge

Låhkåmguovdátja  

basádisrijmmo 2019,  

ienep báhkovádjasa gávnnuji 

dánna: www.aktan.no

GÁJTSA LI  
JUO DE TJOAHKEN

TJIELGGIDUS:
Gå vuojná mánná l nahkárij, de náv  

máhtá máná birra moalgedit.

BUOJKULVIS:
De la de oaddámmuddo,  
vuojnáv gájtsa li juo de  

tjoahken.

Gávnnuji moadda vuoge dåbdojt vuosedit ja 
åvddånbuktet. Mánáj bajásgiessem la vuostatjijn 
sijda åvdåsvásstádus, bajásgiessem hábbmi ulmutjav 
ja vájkkut gåktu iellemav duosstu. Mánájgárdde ja 
skåvllå bierriji sijdajn aktanbarggat mánáj ja nuoraj 
åvddånimev doarjotjit ja nannitjit. Dåbdoj, sosiála 
máhtudagá ja aktijvuodaj bargadahttijn la ájnas mujttet 
divna ulmutja ælla sæmmilágátja. Mij iesj guhtik láhkáj 
ássjijt vásedip. Åhpadusán la Øzerk (2011) milta ájnas 
vieledit mánáj ja nuoraj giella- ja kultuvrraduogátjav, 
vaj dåbddi dåhkkidimev ja vásedi sijá duogátjin la 
árvvo mánájgárden ja skåvlån aj. 

Sáme mánájda ja nuorajda la ájnas ållessjattugij gudi 
“e væráldav vuojne dåssju bieddjis linsaj”, navti gåktu 
Kuokkanen (Balto 2008) gåvvit dav gå válldep vuodov 
ietjama árvojs, ájádallamvuogijs ja væráltdádjadusás: 
“Dajt linsajt ij la álkke gádodit, hæhttu oadjogoahtet 
ietjas dåbdojda ja hárjjánahttját adnet ietjas álmmu-
ga diedojt, ájádusájt, máhtov ja vuojŋŋalasj árvojt, 
ij dåssju priváhta iellemin, valla aj ámmát dásen.” 
(friddja jårggålibme).

Bájkálasj sebrudagá iehpeformalalasj árvo mánájgár-
dev ja skåvlåv vájkkudi, ja ájnas la ájádallat makkir 
sáme árvo ja árbbedábe hiehpi åhpadussaj. 

Mánájgárde ja skåvlå aktijvuodan máhttá buojkulvissan 
báhkovádjasij baktu dåbdojt tiemátisierit. Iesjgeŋga 
sámegielan gávnnuji moadda báhkovádjasa maj baktu 
dåbdojt ja reaksjåvnåjt åvddånbuktá, målsudahkes 
moallánagájn li iesjgeŋga vuodo ja geografalasj gulle-
vasjvuoda. Báhkovádjasa subtsasti juojddáv kultuvra 
ja ulmutjij birra, gudi moallánagájt adni. Báhkovádjasa 
li dålusj iellemnjuolgadusá, ma åhpadi gåktu iellemin 
galggá rijbadit (Sárá 2009). Solbakk ja Gaski (2003) 
milta de báhkovádjasa moatteláhkáj åvdåsti álmmuga 
vijssudagáv, åtsådallamijt ja oahppamijt ájgij tjadá. 
Såj tjálleba báhkovádjasa e dåssju gåvvida ájgev 
goassa riegádin, valla li ájgij tjadá rievdadam ja 
hiebaduvvam ådå aktijvuodajda.

GULÁDALLAM SÁMIJ GASKAN
- muhtem buojkulvisá

Plakáhtta vuoset bágojt dåbdojda, majt iesjgeŋgaláhkáj máhttá åvddånbuktet. Sáme adni ja li  
adnám geŋgalágásj vuogijt dåbdojt åvddånbuvtátjit. Máhtti liehket sieradusá guládallamvuogij 
gaskan guovlos guovlluj, valla aj sieradusá ájgij tjadá. Dåbdojt máhttá duola dagu biktasij baktu 
åvddånbuktet, sihke vuorben, suhton ja surgon. Ávov, mihásvuodav ja guddnedimev máhttá gápte 
baktu vuosedit dagu gásta ja skalo aktijvuodan, ja måttso gáptijn vas máhttá vuosedit duhtamahtes- 
vuodav. Dála li nágin buojkulvisá sáme guládallamvuogijs, nágin guovlojs Sámen.

MÅVTUK  

“Dålen gå sáme 
boahttsuv njuovvin, de 
buolvvedin, gahperav 

nuollin ja råhkålin, åvddål  
gå njuovvagåhtin.”

(Bull 1992,  
friddja jårggålibme)

JUOJGGAT  

Juojgga l læhkám ja 
la vilá uddnik vuohke 

åvddånbuktet ja tjielggit 
duola dagu luondov, 
ulmutjijt, juhtusijt ja 

bájkijt. Jus nágin la håjen 
jali moaren, de juojgav 
máhttá jaskadussan ja 
arvusmahttemin adnet 
ja nav suv oaddástallat.

MIELASTUVVAT  

“Akti gå næjttso guláj 
irgge lij boahtemin 

suoggŋudittjat, de biejaj 
duorgajt boasto guov-
lluj, máddagij boassjo 
guovlluj. Navti dahkin 

jus ij lim miela milta. Gå 
suoggŋudiddje jåvsådij 
ja duorgajt vuojnij, de 
dádjadij næjttso ittjij 

sunji lijkku.”
(Bergsland 1987, 

friddja jårggålibme)

“Jus mánná l moaren  
ja nievres mielan, de 

bruvkkuji ållessjattuga 
javllat: “Dibddit dal 

mánáv Lávárádjá  
gábmagijt suosskat  

dasik gærggá.  
De hæjttá mårrulimes.

(Lávár=máná mårrulime  
personifisierim)”

 (Anti 2003,  
friddja jårggålibme)

VASSJÁ  

Ármme l dagu  
juojgga, vuohke  

dåbdojt vuosedit tåvnåj 
baktu. Ármmadibme l 

njálmálasj, musikálalasj  
moalgedimvuohke, man  

baktu moalget surgov 
jali håjes mielav.
Divtasvuonan ja  

Hábmerin la dábálasj 
ármmadimijn sierraláhkáj 
jábmema, hávddádimij, 
surgo, balo ja utjárdime 

aktijvuodan. Ármme 
moalget surgov ja  

åhtsålimev, ja dåbdojt 
ma dasi gulluji.

(Mikkelsen 2017)

SURGON  

”Lij dábálasj juhti  
árbbásj jali árbben 
målsojga gahperav 

ieritvuolggijn. Dat gut 
lij aktu báhtsám de anij 
ieritvuolgge gahperav 

surggobiktasin vuostasj 
surggojage (subtsas 
Kristoffer Sjulsson).

Árbbásj aj máhttá 
adnet boadnjásjrávke 

avev (Margareta 
Winka, Dearna) ja 

tjálos Jïemhtes subtsas 
árbben máhtij 

áhkásjrávke avev ja 
sliehpáv adnet maŋŋel 

gå lij jábmám, ja árbbásj 
máhtij boadnjásjrávke 

gábmagijt ja vuoddagijt 
adnet.”

(Ågren 1977)

GÁVKALUSSJATSKULDIK

“Nárridime baktu,  
mav gåhtjudav  

juokkiraklágásj hárddemin 
boagostimijn jali skælm-

mudimijn, oahppin nuora 
sosiála vuogev háldadit. 

Sij njálmálasj tjehpu-
dagájt buoredin, ma sijáv 
viehkedin háldadit suhtov, 

dåbdoj moalgedimev,  
rasjesvuodav, vassjás- 
vuodav ja skámov. Dan 
láhkáj nuora suodjali 

ietjasa sisŋemus  
dåbddoiellemav... “

(Balto 1997,  
friddja jårggålibme)

Mánájgárden ja skåvlån máhtti moatteláhkáj dåbdoj barggat. 
“Sáme árbbedáben la oahppam åtsådallamij baktu guovdátjin, 
madi skåvlå árbbedáhpe l åhpadibme” (Balto 2008, friddja 
jårggålibme).

Láhkatjoahke milta máhttá vuorddet juhti mánájgárde ja 
skåvlå vaddi sáme mánájda ja nuorajda åhpadusáv sijá sáme 
duogátja vuodon. Udnásj åhpadusán la oasse oahppamis 
åtsådallamij baktu, sierraláhkáj mánájgárden. Ådå oahppo-
pládnatjoahkke ML20S dilev hiebat doaresfágalasj bargguj, ja 
vaddá máhttelisvuodajt ienep oahppamij åtsådallamij baktu. 
Moattelágásj juohkusa ja aktijvuoda geŋgalágásj vuogijt gájbbedi. 
Gåktu máhttebihtit dij sáme árbbedábev vuodon adnet ietjadihtit 
åhpadusán?

Vuostasjgielak mánájgárddemánájn li ietjá dárbo gå nuppát-
gielak oahppijn joarkkaskåvlån. Åhpadus hæhttu álldarij ja 
gielladásij milta hiebaduvvat, ja åhpadus máhttá organisieri-
duvvat moatteláhkáj. Muhtem máná oadtju sámegielåpadusáv 
gájdosåhpadime baktu, nágina vas unnep juohkusijn, madi  
iehtjáda vas oahppi ietjasa dábálasj klássa siegen. Máná ja 
nuora li iesj guhtik lágátja, ja gájkajda ihkap ij la sæmmi álkke 
rahpasit ságastit akta makkir dåbdoj birra. Sámen ij la agev  
læhkám dábálasj rahpasit ságastit dåbdoj birra, ja tiemá álga-
dime vuodo åhpadusán ij dárbaj liehket persåvnålasj dásen. 
Mánájda ja nuorajda soajttá álkkep ságastit iehtjádij dåbdoj 
birra gå ietjasij dåbdoj birra. Ságastallama vuodon máhtta adnet 
duola dagu subttsasijt, lávllagijt jali gåvåjt.

Gå sámegiella l unneplågogiella, de máná sierralágásj  
dårjav dárbahi ietjasa gielav åvdedittjat. Gájkajn la dárbbo ådå 
bágojt ja moallánagájt gærddádit ja oahppat gåktu dajt adná 
árggabiejven. Sij, gudi e ane nav nanos gielladårjav mánájgárde 
ja skåvlå ålggolin, dárbahi ållessjattugijt gudi giellaåhpadusán li 
diedulattja. 

Giellabargon máhttá rámmagárgadisájt doarjjan adnet  
vuosedittjat gåktu bágojt galggá såjådit ja gárgadisájn adnet. 
Dán bagádusán li buojkulvisá rámmagárgadisájda (b. 16) bágojs 
ma plakáhtan li. 

Gå iehtjádij siegen doajmmap, de gielama åvddånahttep.  
Ságastallama ulmutjij gaskan li álu guovdátjin gå ulmutja li 
aktan. Máná gudi bessi vásedit ja sæbrrat aktijvuodajda gånnå 
duola dagu rijma, divta, lávllom, juojggam, báhkovádjasa, 
subttsasa, ságastallama ja ietjá moallánagá li anon, ietja aj 
arvusmahteduvvi gielav anátjit. 

OAJVVADUSÁ DÅJMAJDA

Pedagåvgå strategija l láhtjet dilev  buorre båttåjda, majn la buorre  dåbddo, nav vaj dat buorre dåbddo tjuovvu mánájt ja ållessjattugijt.

Gudrun Kuhmunen  
(Balto 2008,  

friddja jårggålibme)



10 |

Sámijn li nanos subtsastallamárbbedábe, ja subttsasij 
doajmma l duola dagu guládallam ja máhto gaskostibme 
(Aikio 2010). Subttsasijn la álu sáhka ja bagádus gåktu hiehpá 
ulmutjahttet. Subttsasij baktu bessi máná ja nuora ietja  
hábbmit gåvåjt dáhpádusájs ja aktijvuodajs, ja oahppi væráldav 
ja ietjá ulmutjijt dádjadit. Buorre subtsasbåttå vaddi mánájda 
vásádusájt gulldalimes ja oahppamis iehtjádij vásádusájs, ja 
máhttelisvuodav ietja aj subtsastit, bágoj giehttot ja gaskostit 
(Aikio 2010). Árbbedábálasj subttsasijt máhttá vuodon adnet  
roallaspelajda, ja sierraláhkáj dættodit subttsasa figuvraj  
aktijvuodajt ja dåbdojt. Gå bájkálasj subttsasijt, kultuvrav,  
guládallamav ja árvojt adná vuodon, de jåkså mávsulasj ulmev 
gå oahppe bessi oahppat oahpes ássjij vuodon.
Keskitalo (2017) javllá gullevasjvuoda dåbddo l ájnas nævvo 
åhpadusán, gå dat la akta ævtojs gå galggá ådå máhtov oahppat.

Dánna oajvvadip muhtem dåjma. Oajvvadusá dåjmajda li 
juogeduvvam mánájgárde dáse, skåvlå 1.-7. dáse ja 8.-10. 
ja joarkkaskåvlå dáse milta, valla juohkkahasj iesj viertti 
merustallat jus dåjma hiehpi ulmmejuohkusij jali oassálasstij 
giellamáhtudahkaj. 

UDNODIBMEVUORBÁLASJ

MÅVTUK MUSON 

BALON MOAREN

Vuonarijkan la 
álggoálmmugij sier-

ralágásj rievtesvuodaj 
gáktuj, sierralágásj 

åvdåsvásstádus sáme 
mánáj ja æjgádij 

berustimijt bærráj-
gåtsedit, Vuodolága 

§ 108, mánájkon-
vensjåvnå art. 30, ja 

ILO-konvensjåv- 
nå nr. 169 milta. 

Mánájgárddeláhka 
aktan rámmaplánajn 

ja åhpadusláhka  
oahppopládna- 

tjåhkijn javlli sáme 
mánájn ja nuorajn la 
riektá oadtjot dårjav 

åvdedittjat ietjasa 
gielav, máhtov ja  

kultuvrav berustah-
tek gånnå lándan  

sij årru.



| 11 

MÁNÁJGÁRDDE

OAJVVADUSÁ DÅJMAJDA 
MÁNÁJGÁRDEN:
• Ságastallit dåbdoj birra. Ma li dåbdo? Makkir ávkke 

l miján dåbdojs? Ane bágojt plakáhtas ja ietjá 
dåbddo-bágojt. Gåktu dåbddu gå lip ávon? Gåktu 
ulmutjahttep gå lip moaren?

• Dibddit mánájt sæbrrat árbbedábálasj sáme 
dåjmajda, vaj bessi dåbddåt ja åtsådallat. Dåjmaj 
baktu máhtti máná åtsådallat sihke rijbadimev ja 
hásstalusájt. Máná máhtti dåbdojt tjielggit  
åtsådallamijs. Hásstalit mánájt adnet divna  
dåbdudagájt, ja ságastallit iesjgeŋga dåbdoj birra. 

• Adnit sáme árbbedábálasj subttsasijt vuodon 
ságastallamij dåbdoj ja reaksjåvnåj birra. Dille jali 
vijor subttsasin máhttá liehket vuodon ságastallamij 
ja gatjálvisájda, ja máná bessi ságastit manen sij 
jáhkki subttsasa figuvra/persåvnå reagieriji dagu 
dahki. Buojkulvissan subtsas “Gårkåj birra” girjes 
“Subttsasa nuoramusájda” (gåktu galggá/ij galga  
giehtadallat luondov jali iehtjádijt) jali “Niejdda 
guhti sjattaj gållegoalssen” (subtsas bahá ja buore 
birra, tjuovga ja sjievnnjeda birra).

• Tsåggit iesjgeŋgalágásj diŋgajt (dibma, garra jnv.) 
vuossaj, dibddit mánájt diŋgajt guoradallat vuoroj 
milta ja subtsastit makkir diŋga li, ja ságastit gåktu 
diŋga dåbdduji ja masi da aneduvvi. Buojkulvissan 
ráffev, guvsev, skáltjojt jnv.

• Oahpástuvvit bájkálasj sáme báhkovádjasijda, majn 
li dåbdo sisadnon. 

• Lávllut ja ståhkit “Unna Biehtár hævnásj” ja  
ságastihtit unna Biehtárattja dåbdoj birra gå 
gahttjá, gå biejvve bájttá jnv.

• Ståhkit “Muv vantsan la/li”, dåbdoj tiebmán, 
buojkulvissan “Muv vantsan li moadda moarrás 
bednaga”.

• Tjåhkkidihtit gievllen. Ståhkit bállojn. Sån, guhti 
gatját, håjggåt bállov sunji guhti galggá gatjálvisáv 
vásstedit. Tiebmán ståhkusin li dåbdo, gasskavuoda 
ja guládallam.  

Máhttá liehket sihke hásstaliddje ja gássjel duosstot 
mánáj dåbdojt. Ållessjattugijn, gudi mánáj ja nuoraj 
barggi, bierriji liehket strategija dan bargguj. Smávva  
máná guládalli ednagav dåbdoj baktu, dasik njálmálasj 
giella åvddån. Birrusin 3-jage álldaris bukti máná 
njálmálasj giela baktu dåbdojdisá moalgget. Dibddit 
mánájt sæbrrat moattelágásj árbbedábálasj dåjmajda 
mánájgárden, vaj ietja bessi åtsådallat ja ietjasa vásá- 
dusáj baktu oahppat. Gå máná buojkulvissan bessi 
sæbrrat suojnnimij ja muodugasj dåjmajda, de 
dåjmav bessi åtsådallat. Maŋŋela máhtti åtsådallamij 
birra ájádallat, ja nuppádis gå muodugasj dåjmajda 
galggi sæbrrat de li siján juo vásádusá majt máhtti 
vijddábut ávkástallat. Dákkir dåjmajn li sihke rubbme- 
lasj ja gielalasj hásstalusá mánájda. Sij bessi gæhttja- 
laddat ja mieddet, ja vásedit sihke háldadimev  
ja gåktu dåbddu gå e buvte juojddáv, dajna vas 
oahppi. Dakkir dåjma li sáme kultuvran mávsulattja, 
guoddelisá ja árbbedábálasj oahppamvuoge.

Sáme mánájgárdijn 
galggá barggo fáhkasuorgijn 

vuolgget sámegielas, kultuvras 
ja árbbedábes.

Rámmapládna  
mánájgárddáj

Mánáj rubbmelasj 
ja psykalasj varresvuohta 

galggá mánájgárden åvdeduvvat. 
Mánájgárdde galggá vaddet 
mánájda máhttelisvuodav 

soapptsot, iellemávov, rijbadimev 
ja iesjárvo dåbdov ja duostudit 

illastimijt jali givsedimijt.

Rámmapládna  
mánájgárddáj

Buojkulvisá gatjálvisájda: Majt lijkku ståhkat? Mij duv  
suhttadahttá? Massta ávvusa? Jnv.

• Ståhkit “Tsabmamståhkusav” (dárruj hviskeleken) manna 
dåbdo li tiebmán.

• Dahkit åni subttsasattjav muodojs plakáhtan.

• Muossádit: bihtjasav, suvrrásav, hálmmáv jnv.

• “Mime”-stoagos. Máná juogu de “mijmmiji” dåbdojt ieh-
tjádijda, gudi galggi månnat makkir dåbdov “mijmmi”, jali 
de spiedjilij allasisá “mijmmiji” (buojkulvissan jus li gallegasj 
máná).

• Ságastihtit dåbdoj birra jali dahkit roallaspelav, muodoj 
plakáhtas. Tjáledahttit muodojt plakáhtas, majda  
bivtastsibrunijt máhttebihtit rubmahin adnet. Dajs sjaddi 
smávva dåhkutja.

• Dahkit kårtåjt muodojs plakáhtan, ja adnit dajt spellamij, 
spellit buojkulvissan “Kortskalle”.

• Adnit plakáhta rámmagárgadisájt (b. 16) vuodon ságastallamij, 
ja ståhkit gielajn. Guoradallit bágoj vuosstebielijt, buojkulvis-
san: Mij la ávvo-bágo vuosstebielle?

• Lávlodijn vádtsit gárggán giehtalakkoj. Labudihtit målsudahkes 
láhkáj báles bálláj lávlodijn, buojk. máhttebihtit vádtsegoahtet 
giehppis juolgij, nuppádis máhttebihtit stævkkot, lávkkot jná. 

 Makkir mielan la ulmusj gut giehppis juolgij vádtsá, stævkku, 
lávkku?

• Lávllut jali gulldalihtit sáme lávllagijt ja/jali sálmajt. Ságastihtit 
lávllagij/sálmaj sisano birra dåbdoj hárráj. Girjjeoajvvadusá/
CD: Muv Rámátgirjje, Haŋŋá boade gáddáj, Sámásta Mánájn 
lávllomgirjásj jali Ruodjo (CD).

• Lávllut ja dánssijit:  
 “//: Aktan mij dal lávllop 
 ja gärssulip ://

 //: Dála li muv rádna 
 ja dála lav mån ://”

 Tjuojalvis:  
“Uti gröna lunden”
E. Labba & K. Ericzon  
(2012)

Girjjis “Gielladoaimmat 
ÁGORII”gávdnjit eanet 
árvalusat doaimmaide 
mánáide gaskkal 2-5 
jagi

Ståhkam la oassen 
mánnávuodas, mij la 
miellagiddis doajm-
ma, mij båktå ávov. 
Ståhkam la aj mánáj 
ájnnasamos aried-
ná oahppamij, ja la 
guovdásj barggo- 

vuohken nuoramusáj-
da. Ståhkam la  

oassen mánáj ja 
nuoraj árggabiejves 
ja ståhkåma baktu 

máhttá dåbdo-
jt åvddånahttet. 
Dutkam vuoset 

buojkulvissan juhti 
mánájgárddemáná 

gudi arvusmahteduvvi 
“oahppat ståhkama 

baktu” (dárruj lekba-
sert læring), li nannu- 
sappo gå skåvllåj álggi. 

“Oahppat ståhkama 
baktu” l kombinasjåvn-
nå friddja ståhkamis ja 

ållessjattugij stivrri-
duvvam oahppam-

dåjmajs maj vuodon 
le ståhkam. Dutkam 
vuoset máná navti 

buoremusát oahppi.

(UiS/UiA 2019)

Lávllaga:

• Guhkebuv aktan (Haŋŋá)

• Berajæjvvalibme (NuorajTV)

• Jus la ållu buorre mielan 
 (Gietjav tjáppa)

Sáme skåvllå galggá 
ásadit åhpadusáv gånnå 
le sáme árvo ja sáme- 

giella, kultuvrra ja 
sebrudakiellem 

vuodon.

Badjásasj oasse, 
ML20S

VUODOÅHPADUS

OAJVVADUSÁ DÅJMAJDA 
1.-7. DÁSSÁJ:
• Ságastallit dåbdoj birra, ma li dåbdo? Makkir ávkke 

l miján dåbdojs? Ane bágojt plakáhtas ja ietjá 
dåbddo-bágojt. Gåktu dåbddu gå lip ávon? Gåktu 
ulmutjahttep gå lip moaren? 

• Adnit sáme árbbedábálasj subttsasijt vuodon sá-
gastallamij dåbdoj ja reaksjåvnåj birra. Dille jali vijor 
subttsasin máhttá liehket vuodon ságastallamij ja 
gatjálvisájda, ja máná bessi ságastit manen sij jáhkki 
subttsasa figuvra/persåvnå reagieriji dagu dahki.

• Oahpástuvvit bájkálasj sáme báhkovádjasijda, majn 
li dåbdo sisadnon. 

• Dahkit kårtåjt muodojs plakáhtan, ja adnit dajt 
spellamij. Spellit buojkulvissan “Ietjá bágoj”, manna 
l ulmme bágojt tjielggit, váni adnemis jur dav bágov 
majt galggá tjielggit.

• Dahkit åni subttsasattjajt plakáhta muodojs jali 
“emoji”-gåvåstagájs. Tjálalattjat jali njálmálattjat.

• Dahkit ájáduskártav dåbdojs. Majt guhtik ájádallá 
dåbdoj gáktuj?

Vuodoåhpadusá ådå oahppopládnatjoahken 2020 
la “Álmmukvarresvuohta ja iellemrijbadibme” akta 
doaresfágalasj tiemájs, ma li oassen ienemus fágajs  
divna tsiehkijn. Skåvllå galggá barggat tiemáj “... 
rubbmelasj ja psyhkalasj varresvuohta, viessom-
vuoge, seksualitiehtta ja sjiervve... almasjgasskasasj 
aktijvuoda, rájájt máhttet biedjat ja vieledit iehtjádij, ja 
máhttet dåmadit ájádusájt, dåbdojt ja aktijvuodav…” 
(ML20S Badjásasj oasse). “Álmmukvarresvuohta ja 
iellemrijbadibme” tiemá lahkanibme iesj guhtik láhkáj 
iesjgeŋga fágan. Sámegiela fágajn guosská dát buo-
jkulvissan positijva iesjgåvå, jasskis sáme identitiehta, 
gullevasjvuoda ja aktisasjvuodadåbdo åvddånibmáj. 
Duodjefágan galggi oahppe bessat hábbmit,  
barggat praktihkalattjat ja ássat ræjdojt visuála 
åvddånbuktemij. Musihkkafága oahppoplánan tjielg-
giji musihkav resurssan dåbddåt, bágoj tjielggit ja 
háldadit ájádusájt ja dåbdojt, sihke vuosstemanon ja 
miehtemanon. Muhtem tjåvdabágo sebrudakfágan li 
identitiehtta, iesjdåbddo, jasskavuohta,  
gullevasjvuohta, dádjadus, moattebelakvuohta, 
vieledus ja gierddisvuohta (ML20S). Divna oahppijda 
la ájnas rijbadimev ja buktemav dåbddåt. Dav ulmev 
máhttá jåksåt duola dagu målsudahkes oahppam- 
vuogij baktu.

Dåbdoplakáhtta máhttá aneduvvat moatteláhkáj
iesjgeŋga dásen ja máhttá liehket doarjjan  
ståhkamin, ságastallamijn jali dágástallam-
hárjjidusájn dåbdoj tjalmostimijn 
manna oahppe galggi árvvaladdat, 
dágástallat juokkirak dilev jali  
dáhpádusáv. Máhttá dibddet  
oahppijt barggat juohkusijn 
iehtjádij siegen gå ietjasij rádnaj, 
gånnå hárjjidalli aktandoajm-
mamav. Gå aktan barggi, de 
hæhttuji iehtjádij ájádusájt ja 
dåbdojt dádjadit, valla aj ietjasa 
dåbdojt ja ájádusájt dádjadit ja 
argumentierit manen usjudalli  
gåktu dahki. Plakáhtav máhttá aj 
gatsostit klássaladnjaj mujttádussan 
ja måvtåstuhttemin bágojt anátjit.

Álmmukvarresvuohta 
ja iellemrijbadibme doares-

fágalasj tiebmán skåvlån galggá  
oahppijda vaddet máhtudagáv mij 

åvdet buorre psyhkalasj ja  
rubbmelasj varresvuodav, ja mij  
vaddá máhttelisvuodav dagátjit  

ájnas iellemválljimijt.

Badjásasj oasse, 
ML20S

• Ståhkit “Båhtålnjunnje” (dárruj "Flasketuten peker på"), manna 
dåbdo li tiebmán. Buojkulvissan: “Sån, gen vuosstij båhtål 
giejggi, galggá vuosedit makkir muohto l gå ulmusj la suhton” 
jali javllat dåbdov mij álggá visses jienajn, buojkulvissan 

 M – måvtuk jnv.    

•Mállijit jali sárggut dåbdojt, adnit bájnojt.

• Roallaspella, buojkulvissan gåktu dåbddu gijnnat jali ålgoduvvat?  

• Buohtastahttit dåbddobágojt juojnak mij vaddá dav visses 
dåbdov. Buojkulvissan “Lev nav vájbas, dagu luluv..(læhkám 
fámuormiehtsen, gárddástallamin, muorjjimin...)...(ålles 
biejvev, ålles ijáv, moadda vahko.)” Gárgadisájt máhttá klássa-
ladnjaj gatsostit jali tjállembargguj adnet.

• Tjállit divtav dåbdoj birra, máhttebihtit adnet rámmagárgadisájt 
(b. 16) viehkken. Máhttebihtit aj modellierimav (vuosedit 
gåktu tjállet) barggovuohken adnet ja buojkulvissan dán bagá-
dusá divtav (b. 5) jali ietjá divtav adnet mállan diktatjállemij.

• Adnit sáme lávllomárbbedábijt ietjadihtit guovlos vuodon ja 
ságastihtit lávllagij ja sálmaj birra majt álu lávllobihtit. Makkir 
aktijvuodajn lávllobihtit? Gåktu máhtti lávllaga ja sálma jaska-
dussaj ja ávvon liehket?

• Ságastallit ja adnit rámmagárgadisájt (b. 16) vuodon ságas-
tallamij. Guoradallit gåktu dåbddobágo såjåduvvi ja dahkit 
duola dagu dialåvgåv jali ságastallamav.

• Plakáhtav ja rámmagárgadisájt (b. 16) máhttebihtit doarjjan 
adnet sámegiela grammatihkkaåhpadusán. Guoradallit gåktu 
bágo rievddi ja såjåduvvi dan milta makkir báhkoklássan da li.

• Válljijit girjev girjálasjvuodalistas (b. 19) ja barggit tiemáj 
givsedibme ja ráddnavuohta. Gåktu l buorre/nievres ráddna, 
ulmutjahttem jnv.?

• Ságastallit vieledusá/árvon adnema ja sebrudahttema birra ja 
dahkit “klássanjuolgadusájt”.

• Ságastallit rievtesferdukvuoda 
 ja rievtesferdugahtesvuoda 
 birra, mij guosská 
 rasissmaj ja dåbdojda.

 Lávllaga:
• Berajæjvvalibme  
 (NuorajTV)

• Vájku ietjálágásj lav  
 (NuorajTV

• Máhták bårjåstit 
 (Haŋŋá)

• Katyusha (Haŋŋá)

modellierimav (vuosedit gåktu tjállet) barggovuoh-
ken adnet ja buojkulvissan dán bagádusá divtav (b. 
5) jali ietjá divtav adnet mállan diktatjállemij.

• Ságastallit ja adnit rámmagárgadisájt (b. 16). 
Guoradallit gåktu dåbddobágo såjåduvvi ja dahkit 
duola dagu dialåvgåv jali ságastallamav.

• Plakáhtav ja rámmagárgadisájt máhttebihtit  
doarjjan adnet sámegiela grammatihkkaåhpadusán. 
Guoradallit gåktu bágo rievddi ja såjåduvvi dan 
milta makkir báhkoklássan da li.

• Gávnnit sáme bágojt ma iesjgeŋgalágásj "emoji" 
-gåvåstagájt tjielggiji ja dahkit plakáhtav.

• Låhkit sáme guládallamvuogij birra (b. 8), ja adnit 
sáme gaskostimev ja guládallamav vuodon  
tækstatjállemij. Tjállit buojkulvissan juokkirak  
dile birra gå lij miella måttso gápptáj tjágŋat,  
duhtamahtesvuodav vuosedittjat.

• Buohtastahttit iesjgeŋga sáme guovloj báhkovádjasijt.

• Gæhttjit ietjá sámegielaj (nuorttasámegiela ja  
oarjjelsámegiela) dåbddoplakáhtajt, oahppit  
muhtem bágo ja buohtastahttit bágojt.

• Sárggut gåvvårájdov dåbdoj.

• Tiemátisierijit dárojduhttemav ja sámij dåbdojt ma 
dasi guosski. Ietjá ájggeguovddelis tiemá máhtti 
liehket rasissma, doarro, duohtavuoda- ja såbadim-
kommisjåvnnå, moattebelakvuohta.

OAJVVADUSÁ DÅJMAJDA 
8.-10. DÁSSÁJ JA  
JOARKKASKÅVLLÅJ

• Ságastallit dåbdoj birra, ma li dåbdo? Makkir ávkke 
l miján dåbdojs? Ane bágojt plakáhtas ja ietjá 
dåbddo-bágojt. Gåktu dåbddu gå lip ávon? Gåktu 
ulmutjahttep gå lip moaren?

• Ságastallit vieledusá/árvon adnema ja sebrudahttema 
birra ja dahkit “klássanjuolgadusájt”.

• Tjadádihtit praktihkalasj dåjmav, máhttebihtit  
buojkulvissan duodjuhit jali málestit, ja ájádusájt 
dåjmas loaggaj tjállet. Mij buoragit manáj? Gåktu 
dåbdduj? Mij ittjij maná buoragit? Gåktu dat  
dåbdduj?

• Gæhttjit filmajt “Sameblod” ja/jali “Kautokeino-
 opprøret”, ja ájádallit makkir dåbdojt filma  

båkti. Makkir dåbdojt vásedi filma oajvvepersåvnå 
jali ietjá karaktera filman? Gåktu lávllaga/juojga 
aneduvvi nævvon vuosedittjat dåbdojt? (Ienep 
dahkamusájt filmajda gávna dánna: filmweb.no/
skolekino)

• Analysierijit divtav jali lávllagav. Makkir dåbdojt dat 
gaskos? Makkir vájkkudimnævojt la tjálle adnám?

• Låhkit ja ságastallit seksualitiehta ja dåbdoj birra, 
låhkit buojkulvissan oasev girjes ”Queering  
Sápmi”, mij tematisieri mierijt (dárruj normer) 
sáme sebrudagán ja gåktu máhttá liehket gå ulmusj 
ij hieba sebrudagá mierijda. Dahkit individuála- jali 
juogosdahkamusájt.

• Roallaspella, dramatisierijit muhtem tevstav jali 
subttsasav manna dåbdo li tiebmán, buojkulvissan 
gåktu dåbddu jus ålgoduvvá.  

• Dágástallit bájkálasj sáme báhkovádjasijt ja  
moallánagájt, majn li dåbdo tiebmán. Majt dijá 
guovlon javllabihtit? Ságájdahttit áhkov, ádjáv jali 
iehtjádijt.

• Tjállembarggo. Válljijit juokkirak dåbdov majt vuo-
don adnebihtit ja tjállit låhkkijgirjev, artihkkalav jali 
novellav.

• Tjállit divtav dåbdoj birra, máhttebihtit adnet 
rámmagárgadisájt (b. 16) viehkken. Máhttebihtit aj 

 Lávllaga:
• Vuossaj tsåggi  
 mihásvuodav (NuorajTV)  
• Muv biejvve (Haŋŋá)
• Tjuhppi (Haŋŋá)
• Goahteednam (Haŋŋá) 
• Gå iehket germudahtjá  
 (Haŋŋá)

RÁMMAGÁRGADISÁ

Rámmagárgadisá máhtti giellaåhpadussaj liehket ávkken. Tjuovvusin la  
tjielggidus ja sjiebmá mij vuoset gåktu iesjgeŋga bágo såjåduvvi.

Plakáhta dåbdo li sihke substantijva, adjektijva ja verba. Gå dajt biedjá  
gárgadissaj, de da máhtti såjåduvvat gárgadisá ietjá bágoj milta.  
Muhtem rámmagárgadisájn la viehkkeværbba "liehket".

Plakáhtan li muhtem bágo ma e rievda gárgadisán. Dajt máhttá njuolgga 
gárgadissaj biedjat dan hámen gå plakáhtan tjuodtju. Ájnna mij de rievddá la 
subjækta ja “liehket”-værbba.

• Muhtem dåbddobágo plakáhtan li substantijva ma li juo såjåduvvam 
 hábmáj mij vuoset persåvnnå l dåbdon jali dåbdo “sinna”. Da e rievda 
 gárgadisá ietjá bágoj milta. 
 Substantijva: balon, moasjen, surgon, muson, moaren, suhton, moasken, 
 håjen ja ávon

Plakáhtan li aj muhtem bágo ma rievddi gárgadisá ietjá bágoj milta.

• Adjektijva plakáhtan li predikatijvahámen. Da såjåduvvi gárgadisá milta. Gå 
moatte ulmutja birra l sáhka, de adjektijvva sådjå ietjá hábmáj.

 Adjektijva: måvtuk, duhtamahtes, bavrek, vigedibme, vuorbálasj, dudálasj, 
siválasj, várrogis, hebas, udnodibme, vájbas, skuldik, gávvel, dåjvulasj ja 
narik

Plakáhtan li aj guokta adjektijva majn la sæmmi hábme avtalågon ja 
moattelågon: mihá ja vassjá

• Dåbddobágo li aj verba. Da rievddi gárgadisá ietjá bágoj milta, vaj hiehpi 
dajna gut juojddáv gárgadisán dåjmat. 

 Verba: hehpanit, alvaduvvat, gávkalussjat, mielastuvvat ja juorrulit

BALON – redd, nervøs
Mån lav balon.
Dån la balon.
Måj lin balon.

MÅVTUK – optimistisk
Mån lav måvtuk.
Dån la måvtuk.

Måj lin måvtuga.

MIHÁ – stolt
Mån lav mihá.
Dån la mihá.
Måj lin mihá.

ALVADUVVAT – 
bli overrasket

Mån alvaduváv.
Dån alvaduvá.

Måj alvaduvvin.

MÅVTUK  
optimistisk

Mån lav måvtuk.
Dån la måvtuk.

Måj lin måvtuga.

BALON  
redd, nervøs

Mån lav balon.
Dån la balon

Måj lin balon.

HEHPANIT  
bli flau

Mån hehpanav.
Dån hehpana.
Måj hehpanin.

DUHTAMAHTES  
misfornøyd

Mån lav duhtamahtes.
Dån la duhtamahtes.
Måj lin duhtamahttá.

MOASJEN  
irritert

Mån lav moasjen.
Dån la moasjen.
Måj lin moasjen.

SURGON  
sorgfull

Mån lav surgon.
Dån la surgon.
Måj lin surgon.

BAVREK 
selvsikker

Mån lav bavrek.
Dån la bavrek.

Måj lin bavrega.

MUSON 
sur

Mån lav muson.
Dån la muson.
Måj lin muson.

VIGEDIBME
uskyldig

Mån lav vigedibme.
Dån la vigedibme.
Måj lin vigedime.

VUORBÁLASJ  
lykkelig

Mån lav vuorbálasj.
Dån la vuorbálasj.

Måj lin vuorbálattja.

ALVADUVVAT 
bli overrasket

Mån alvaduváv.
Dån alvaduvá.

Måj alvaduvvin.

GÁVKALUSSJAT  
vantrives

Mån gávkalusjáv.
Dån gávkalusjá.

Måj gávkalussjin.

MIELASTUVVAT
bli forelsket

Mån lav mielastuvvam.
Dån la mielastuvvam.
Måj lin mielastuvvam.

HEBAS  
sjenert

Mån lav hebas.
Dån la hebas.

Måj lin hehpasa.

VASSJÁ   
aggressiv, hatefull.

Mån lav vassjá.
Dån la vassjá.
Måj lin vassjá.

JUORRULIT 
være forvirret

Mån juorrulav.
Dån juorrula.
Måj juorrulin.

UDNODIBME 
misunnelig

Mån lav udnodibme.
Dån la udnodibme.
Måj lin udnodime.

VÁJBAS
sliten, trøtt

Mån lav vájbas.
Dån la vájbas.

Måj lin vájbbasa.

MOASKEN  
fornærmet

Mån lav moasken.
Dån la moasken.
Måj lin moasken.

SKULDIK  
luring

Mån lav skuldik.
Dån la skuldik.

Måj lin skuldiga.

GÁVVEL  
listig, slu

Mån lav gávvel.
Dån la gávvel.

Måj lin gávvela.

HÅJEN
 trist, nedstemt
Mån lav håjen.
Dån la håjen.
Måj lin håjen.

DÅJVULASJ
håpefull

Mån lav dåjvulasj.
Dån la dåjvulasj.

Måj lin dåjvulattja.

ÁVON 
glad

Mån lav ávon.
Dån la ávon.
Måj lin ávon.

NARIK 
sta

Mån lav narik.
Dån la narik.

Måj lin nariga.

MOAREN, SUHTON 
sint

Mån lav moaren, suhton.
Dån la moaren, suhton.
Måj lin moaren, suhton.

DUDÁLASJ  
fornøyd

Mån lav dudálasj.
Dån la dudálasj.

Måj lin dudálattja.

MIHÁ 
stolt

Mån lav mihá.
Dån la mihá.
Måj lin mihá.

SIVÁLASJ  
skyldig

Mån lav siválasj.
Dån la siválasj.

Måj lin siválattja.

VÁRROGIS 
forsiktig

Mån lav várrogis.
Dån la várrogis.

Måj lin várrogisá.

Mánájgárde rámmaplána ja vuodoåhpadusá oahppo-
pládnatjoahkke vuoset mij mánájgárde ja skåvlå sisadno 
galggá liehket. Dát bagádus la doarjjan mánájgárde 
ja skåvlå bargguj tiemájn álmmukvarresvuohta ja 
iellemrijbadibme. Bagádusá ulmme l arvusmahttet 
dåbdoj barggat, ja dåbdojt gæhttjat sáme kultuvrra-
perspektijvas. Gå mij mánájt ja nuorajt duosstop sijá 
ævtoj vuodon ja sijá duogátjav ja kultuvrav vuodon 
adnep, de máhtti dåbddåt dá li oahpes ássje ja máhtti 
dåbddåt åhpadus vielet sijá duogátjav. Sáme máná ja 
nuora dárbahi gielladiedulasj barggijt mánájgárdijn ja  
skåvlåjn, gudi sijáv gielalattjat doarjju ja li viehkken 
sámegielav åvddånahtátjit. Dát la viehka ájnas 
ájnegisulmutjij giellaåvddånibmáj, valla aj sámegielaj 
åvddånibmáj. Gå barggá dåbdoj, sosiála máhtudagáj 
ja gasskavuodaj, de la ájnas mujttet gájka ælla  
sæmmilágátja.

Oajvvadusá dåjmajda vuosedi dåssju unna oasátjav 
dassta gåktu máhttá dåbdoj barggat. Rámmagárgadisá 
vuosedi gåktu bágojt plakáhtan máhttá såjådit ja 
girjálasjvuodalista girje máhtti ienep perspektijvajt 
vaddet. Listan, manna li ájggeguovddelis næhttabájke, 
li ienep diedo dåbdoj birra ja gåktu máhttá tiemájn 
barggat. 

Sáme låhkåmguovdásj sávvá bagádus arvusmahttá 
dåbdoj barggat ja musihkav, juojggamav, sáme lávllagijt 
ja sálmajt, báhkovádjasijt ja ietjá sáme guládallamvuo-
gijt adnuj válldet åhpadusán.

LÅHPADIBME

Árvvaladdamgatjálvisá 
mánájgárde ja skåvlå  

barggijda:
• Makkir ulmev sidáv/sihtap jåksåt gå dåbdoj 
 barggap? Gåktu mån åvdedav/mij åvdedip 
 iellemrijbadimev ja varresvuodav?

• Gåktu mån bargav/mij barggap tiemájn dåbdo 
 mánájgárden/skåvlån? Gåktu látjáv/láhtjep 
 dilev ságastallamij dåbdoj birra?

•  Gåktu l muv mielas/mijá mielas buoremus 
 ságastallamav álgadit dåbdoj birra?

•  Gåktu mijá mánájgárden/skåvlån barggap
 gielajn, báhkoboanndudagájn, bágoj ja 
 moallánagáj ma guosski dåbdojda?

•  Gåktu mån vuosedav/mij vuosedip dåbdojt, 
 bájkálattjat jali mánájgárden ja skåvlån? Anáv 
 gus mån/adnep gus mij sáme guládallamvuogijt 
 bæjválasj bargon? 

•  Gåktu máhtáv mån/máhttep mij sáme mánájt 
 ja nuorajt åhpadit sáme kultuvrajn vuodon? 
 Gåktu máhttep åhpadusáv sáme árbbedábij 
 vuodon hábbmit mijá mánájgárden jali skåvlån?

•  Gåktu máhtáv mån/máhttep mij sáme árvojt  
 ja árbbedábijt sihkarasstet oassen åhpadusás?

•  Gåktu máhtáv mån/máhttep mij sáme  
 guládallamvuogijt åhpadusán adnet? 
 Gåktu mån anáv/mij adnep báhkovádjasijt/ 
 moallánagájt åhpadusán?

•  Makkir máhttelisvuoda li mujna/miján barggat 
 oahppamijn åtsådallamij baktu?

•  Gåktu máhtáv mån/máhttep mij hiebaduvvam 
 åhpadusájn barggat? Makkir dåjma mávsulasj 
 oahppambirrasijt vaddi?

VÁJBAS NARIK

BAVREK HEBAS

4-5 JAGÁGIJDA:
Viehkkenævo: Girje “BiegaBiega ja Piera”, “Mån lav moaren” 
jali “Mån baláv”.

Doajmma: Vijdedit báhko- ja moallánakdádjadusáv dåbdoj  
birra, majt mánná bæjválasj iellemin dåbddå. Ienebut  
oahpástuvvat abstrákta bágojda ja moallánagájda.

Adnemoajvvadus: Girjijt låhkåt ja sisano birra ságastallat,  
ållessjattuk gatjádalla gatjálvisájt. Máná giehtadoahkoj ståhki, 
ja doahko bágojt biedji dåbdojda.

Girjen Gielladåjma ÁGÅRIJ (almoduvvá tjavtjan 2020) ienep oajvvadusá dåjmajda ma hiehpi mánájda gudi li 2-5  
jagága. Dá oajvvadusá li dassta viettjaduvvam, arvusmahttemin gåktu girjálasjvuodav máhttá adnet.

Oanádusá:   
MG: Mánájgárdde 1-4: 1.-4. dásse 5-7: 5.-7. dásse 8-10: 8.-10. dásse JS: Joarkkaskåvllå

Sune ij mejdek dagá (MG) Guhkalasstem. Tord Nygren. Sameskolstyrelsen 1995 
Krokodilla muoran (MG) Gullevasjvuohta ja diehtemvájnno. Ragnar Aalbu. Gïelem nastedh, Árran julevsáme 
guovdásj 2017 
Krokodillasj mij ittjij tjáhtjáj lijkku (MG) Liehket ietjálágásj. Gemma Merino. Gïelem nastedh, Árran julevsá-
me guovdásj 2015 
Vampyrdihke (MG) Rádnastallam ja lållå. Selma Lønning Aarø. Davvi Girji 2015 
Jiesstánam javlaj skunjogasj (MG) Diehtemvájnno ja alvaduhttem. Tim Hopgood. Árran julevsáme guovdásj 2014 
Bireha gobmi - Bierita gæjddo – Bræjhtan baltastæjja (MG) Girjje balo birra. Irene Länsman. ČálliidLágádus 2014 
Láttaksuola (MG, 1-4) Vissjal ja lájkke. Inger Seierstad. Sáme åhpadusráde 1998 
Subttsasa nuoramusájda (MG, 1-4).  Subttsasa «Biernna» (råsjkas/viehkke), «Vuolli hábres» ja «Gårkåj birra» 
(gåktu iehtjádijt giehtadallat). Samuel Gælok. Th.Blaasværs Forlag 1992 
Moarrás biernna (MG, 1-4). Balo ja suhto birra, ja gåktu ulmusj muhttin máhttá rievddat. Rakel-Iren  
Østnes-Lillehaug Pedersen. ČálliidLágádus 2018  
Gáhtto mij máhtij vájmojt suddadit (MG, 1-4). Ráddnavuohta. Stig Gælok. Baldusine 2010 
Gietjav tjáppa (MG, 1-4) Rájddo lávllagij, báhkovádjasij, rijmaj ja gáritjisáj. Britt G. Gaup, Helena Guttorm, 
Wenche Nergård, Anna Sparrok. Davvi girji 2010-2012 
Emielle ja Emierká rádnav oadtjoba (MG, 1-4) Árvon aneduvvat. Birgit Andersen.  
ČálliidLágádus 2018 

GIRJJEOAJVVADUSÁ

2-3 JAGÁGIJDA:
Viehkkenævo: Girjje “Gárvvunit” jali “Thomas”-girje.

Doajmma: Báhkoåmastibme mij guosská dåbdojda, dåjmajda ja biktasijda.

Adnemoajvvadus: Subttsasav låhkåt ja gåvåj birra ságastit. Mánná máhttá gávnnat 
gåvåjt gånnå Thomas la buorre mielan, suhttam, narik, duodalasj ja lådje. Hásstalit 
mánájt muodojn vuosedit makkár Thomas la iesjgeŋga dilen.

Jálos Márjjá (MG, 1-4). Duosstelisvuohta. Bodil Cappelen. Davvi Gjirji OS 1994 
Mån lav moaren (MG, 1-4). Girjje mánáj suhto ja nievres ulmutjahttema birra.  
Marcus Hedström, Brian Moses. Sameskolstyrelsen 1997 
Mån baláv (MG, 1-4). Balo birra. Marcus Hedström, Brian Moses. Sameskolstyrelsen 1997 
Mån lav håjen (MG, 1-4). Håje, gávkalussjama ja vájve birra. Marcus Hedström, Brian Moses.  
Sameskolstyrelsen 1997 
Mån lav udnodibme (MG, 1-4) Mánáj udnodisvuoda birra. Marcus Hedström, Brian Moses.  
Sameskolstyrelsen 1997 
Atrata (MG, 1-4) Givsedime ja iesjluohtádusá birra. Aino Hivand. Davvi Girji 2014 
Doarek ja miedek (MG, 1-4) Æhppa, jiednagirjijn. Doarek ij majdik sidá, ja Miedek la jur suv vuosstebielle. 
Kari Stai. Det norske samlaget, 2015 
Muorra (MG, 1-4) Ávvo, ballo ja buktem. Kari Stai. Árran julevsáme guovdásj 2016 
Mæhttsáj láhppum (MG, 1-4) Diehtemvájnno ja geldulasj dáhpádusá. Torkel Rasmussen. Davvi giriji 2002 
Gå Findus unnagattjan gádoj (MG, 1-4) Dármedisvuohta ja ballo. Sven Nordqvist. ABC-Company E-skuvla 2016 
Dåbdåk dån Pippi Guhkaskuobáv? (MG, 1-4) Jálosvuohta ja gievrrudahka. Astrid Lindgren.  
Sámeskåvllåstivrra  
Felix álggá skåvllåj: Fij dav skåvlåv (1-4) Ballo. Helena Bross. Sámeskåvllåstivrra 1994 
Felix álggá skåvllåj: Girjje (1-4) Mielastuvvam. Helena Bross. Sámeskåvllåstivrra 1995 
Muv rámátgirjje (MG, 1-4) Tor Ivar Torgauten. IKO forlaget 2011 
Noen salmer fra nord (1-4, 5-7, 8-10, JS) Sálma vuonadárruj, svierigadárruj, nuortta-, julev- ja oarjjelsáme-
giellaj, guojnagiellaj, suomagiellaj. Orkana 2011 
Bárrá: subtsas mánájda (MG, 1-4, 5-7). Iesjåjvaga birra. Samuel Gælok. 2001 
Mu ártegis eallin. Muv imálasj iellem. Mov rovnegs jielede. (1-4, 5-7). Liehket ietjálágásj, rádnastallama ja 
givsedime birra. Risten Sokki. Davvi Girji 2011 
Jåvvå-viellja (1-4, 5-7) Girjjerájddo Jåvvå-vielja birra gut váset duov dáv. Inga Karlsen. Davvi girji 
Værálda lájkemus ulmusj (MG, 1-4, 5-7) Mij la buorre iellem? Elle Márjá Vars. Iđut 2010 
Silbbamánno (1-4, 5-7, 8-10, JS) Sluohkudahka ja jálosvuohta. Sissel Horndal. ČálliidLágádus 2015 
Ganij-Lijsá (MG, 1-4, 5-7) Ráddnavuohta. Inger Margrethe Olsen. Davvi girji o.s. 1994 
Biejve bárne suoggŋudibme Solsønnens frierferd (1-4, 5-7, 8-10, JS) Suoggŋudibme. Solfrid F. Pedersen. 
Skániid Girjie 2017 
Giehto (5-7) Tevsta gatjálvisáj, ma guoskadi moattelágásj dåbdojt. Britt Inger Sikku. Sámeskåvllåstivrra 2014 
Tjiegadum tjiegá (5-7) Njunjágahttem ja geldulasjvuohta. Inghilda Tapio. Davvi girji 2014 
Sameblod. (5-7, 8-10, JS) filmma sámij ja rasisma birra. Amanda Kernell. Nordisk Film Production Sverige 
AB 2016 
Sárá biejvvegirjje (5-7, 8-10) Mánáj- ja nuorajromádna ja jiednagirjje. Siri Broch Johansen. ČálliidLágádus 2010 
Sjokoláda ja næjtso (5-7, 8-10, JS) Subttsasa Sjokoláda ja næjtso (hebastallam), Viesso jábbmek  
(alvaduhttem), Bieggaoajvve ja bårjåsoajvve (narigahttem), Guossaluovta næjtso (madtjuhibme), Rávgga 
(geldulasjvuohta), Dihke (rasissma), Dåruna (doarrom ja njunjágahttem). Kurt Tore Andersen. Forlaget 
Báhko 2005 
Gå skirri sáda (5-7, 8-10, JS) Subttsasa Bahábiellje gullá, Gå áhkko jámij (hávddádibme ja surggo),  
Jábmema lahka (suorgganahtte dáhpádus), Inngá ja snjierrá (skuldigahttem), Biedna (ándagisádnom). 
Kurt Tore Andersen. Forlaget Báhko 2003 
Årddå (5-7, 8-10, JS) Sámij viessomvuohke 1950-lågon. Lahkavuohta luonnduj, internáhtta, mánnávuohta. 
Harriet Nordlund. DAT 2016 
Sms:a Sohpparis (5-7, 8-10, JS) Nuorajromádna. Madtjuhime ja mielastuvvama birra. Ann-Helén Leastadius. 
Podium 2010 
Soldottern Biejveniejdda (5-7, 8-10, JS) Subttsasa. Sigga Sandström. Sámi Girjjit 1995 
Ulldevisá nuortasj bieles (5-7, 8-10, JS) Subttsasa Biehtár ja giehka (dåjvulasjvuohta ja vuorbbe), Murkko 
(tjádjánibme murkon), Tjádjánit (tjádjánibme murkon), Biehtára moarsse (vaháguvvam).  
Sigga Tuolja-Sandström. Sámeskåvllåstivrra 1981 
Æhpárij stuojmme (5-7, 8-10, JS) Låhkåmgássjelisvuoda. Æhpárij birra. Bjørn Nitteberg. Davvi girji o.s. 1995 

Skirttoájge (5-7, 8-10, JS) Suohtas ja geldulasj subttsasa. Arvid Hanssen. Davvi Girji os 2005 
Sjáŋŋarlåhkåmgirjje (8-10, JS) Ehpalasj tevsta, novella, oase románajs, drama, kåserija, essaya ja lyrihka. 
Kurt Tore Andersen. Iđut 2011 
Tjáppemus idedisguovsoj (8-10, JS) Givsedibme. Ellen Marie Vars. Iđut 2004 
Historier rundt kaffebålet Subttsasa dållågáttes (8-10, JS) Tevsta Sarvvalávla Bájddáris (geldulasjvuohta 
bivdon), Gå ieddne lij báhtariddjijoahpestiddje (rádjálåvså viehkken). Knut Harry Sivertsen. Forlaget Báhko 2012 
Tjalluhis sága (8-10, JS) Satijrragirjje. Maren Uthaug. ČálliidLágádus 2012 
Buojddedågge, buojddedågge (8-10, JS) Subttsasa Suoggñ-oajvve beri várijda gehtjaj (suoggŋo, miedega ja 
doarega), Kretsmøhtan Måsken (moarre), Sirddelam tjáhtjerudnev (suoggŋo), Dållå jávren (gávvelisvuohta), 
Restaurantan Narvijkan (gávvelisvuohta). Anders Urheim. Forlaget Báhko 2004 
Gålmåsuorak (8-10, JS) Diktagirjje. Stig Gælok, Anita Synøve Nergård, Kåre Tjihkkom. Bágo os 1994 
“Vounak” “...fra fjordene” (8-10, JS) Diktagirjje. Stig Gælok Urheim. Th. Blaasværs Forlag 1986 
Hálldesadje (8-10, JS) Diktagirjje råhtsåtjimij birra. Anita S. Nergård. Forlaget Báhko 2005 
Kautokeino-opprøret (8-10, JS) Filmma Guovdagæjno stuojmij birra 1852. Nils Gaup. Rubicon 2007 
Queering Sápmi. Sámij subttsasa dåbbelin miere. (8-10, JS) Queer sámij vásádusá Sámen. Elfrida Bergman, 
Sara Lindquist. Qub förlag 2015 
Haññá boade gáddáj (MG, 1-4, 5-7, 8-10, JS) Lávllaga. Paul Gælok. Th. Blaasværs Forlag 1990 
Hála muinna (MG) Viehkkenævvo dåbdoj birra. Anne Jannok Eira. Davvi Girji 2011 
Muv vuostasj tuvsán bágo (MG, 1-4) Gåvvåbáhkogirjje, b. 42 Dahkat (verba). Heather Amery, Stephen 
Cartwright. Sáme åhpadusráde 1998 
Muv rumáj (MG, 1-4) Rubmaha ja dåbdoj birra. Risten Sokki. Solum forlag 2008 
Rumájnjuolgadusá ja Giehtagirjje (MG, 1-4) Ságastallamkårtå rubmaha birra, majt la loahpe ja majt ij la 
loahpe dahkat. Stáhta mánájgoahte Statens barnehus næhttabielijn  
Rumáj (MG, 1-4, 5-7) Rubmaha ja dåbdoj birra. Trond-Viggo Torgersen. ČálliidLágádus 2016 
Sij gæhttji ietjá guovlluj. (5-7, 8-10, JS) Tiebmágirjje givsedime birra. Anne Lene Turi, Margrethe Bals.  
ČálliidLágádus 2010 
“Ep dárbaha liehket njuolggatjålaga” (8-10, JS) Artihkal moallánagáj birra. Girjes Bårjås 2000 Læstadia-
nissma – Tjuorvvo jienas sjadde giedjegij. Lill Tove Paulsen. Báhko 2000 
Majt galggá dajna iesjdåbdujn? (JS) Artihkal sáme iesjdåbdo birra. Girjes Bårjås 2004 Fuolkke, juolge ja 
stiebila – nuorran Sámen. Anne Lene Turi. Báhko 2004

